Nafarroako Gorteetako kide den eta Vox Nafarroa foru parlamentarien elkarteari atxikita dagoen Emilio Jiménez Román jaunak, Legebiltzarreko Erregelamenduaren 219. artikuluan xedatzen denaren babesean, honako mozio hau aurkezten du martxoaren 6ko Osoko Bilkuran eztabaidatu eta bozkatzeko.
Jarraipena eginen duen batzordea: Barneko, Funtzio Publikoko eta Justiziako Batzordea.
Zioen azalpena
Kriminalitate-tasa nazioko batez bestekoa baino 2,3 puntu handiagoa da Nafarroan. 2024an, 35.866 arau-hauste penal erregistratu ziren gure erkidegoan; hau da, iaz baino % 2,2 gehiago. Udalerririk kaltetuenak Iruña, Tutera eta Burlata dira. Nabarmendu beharra dago kezkagarria dela sexu-askatasunaren aurkako delituen gorakada. Nafarroan kriminalitateak izandako gorakada hori onartezina da, eta herritarren segurtasunaren kudeaketaren arloan egiturazko akatsak daudela erakusten du.
Herritarren segurtasun publikoa eta bizikidetza denon ondasun bat dira, guztiok  errespetatu, mantendu eta zaindu behar ditugunak gizartean bizitzeko.
Arlo horretan eskumenak dituzten botere publikoek bermatu egin behar dute polizia kidegoek –legearen arabera ardura dutenek– baliabiderik onenak, babesik handiena eta plangintzarik ahal den onena izatea beren lana egitean.
Horregatik guztiagatik, Vox Nafarroa foru parlamentarien elkarteak honako erabaki-proposamen hau aurkezten du:
Nafarroako Parlamentuak:
1. Nafarroako Gobernua premiatuko du albait lasterren deitu dezan Nafarroako Segurtasun Batzordea, zuzen-zuzenean ezagutzeko zein den Nafarroako udalerrien segurtasun-egoera eta horietan guztietan berariazko plan bat taxutzeko, bertako segurtasuna bermatuko duena.
2. Iruñeko, Tuterako eta Burlatako udalak premiatuko ditu albait lasterren deitu dezaten Segurtasuneko Tokiko Batzarra, udalerri horietan herritarren segurtasuna bermatuko duen plan eraginkor bat taxutzeko.
Iruñean, 2025eko otsailaren 27an

